
				এই পাতাটির মুদ্রণ সংশোধন করা প্রয়োজন। 
চরিত্রে বিশেষত্ব Wや
কোন ভদ্রলোক ছাত্রজীবন হইতে মহারাজার করুণা লাভ করিয়া উত্তরকালে সমাজে অত্যন্ত সুপ্রতিষ্ঠিত এবং বাংলাদেশে নেতৃস্থানীয় হইয়াছেন। এই ভদ্রলোককে মহারাজা পুত্ৰাধিক স্নেহ করিতেন । একবার ইহার মৃত্যু জর ( Slow fever ) হয় বলিয়া সকলের মত হওয়াতে মহারাজ ইহার চিকিৎসা ও বায়ু পরিবর্তনের জন্য অকাতরে অর্থব্যয় করিতে থাকেন। এই ব্যাধির কথা জানিতে পারিয়াই মহারাজা কাল বিলম্ব না করিয়া ইহাকে চুনারে একখানি মুদৃশু ভিলা (Willa ) ভাড়া করিয়া বায়ুপরিবর্তনের জন্য পাঠাইয়া দেন। সদা সৰ্ব্বদা মহারাজা ইহার জন্য উৎকণ্ঠত থাকিতেন । বহুদিন চিকিৎসা এবং চুনার হইতে কলিকাতা এবং কলিকাতা হইতে কাশী প্রভৃতি স্থানে ইহাকে পাঠাইয়া মহারাজা প্রচুর অর্থব্যয় এবং দুশ্চিন্তা ভোগের পর ইহাকে আরোগ্য করাইতে সমর্থ হইয়াছিলেন। এই সহানুভূতি এই ব্যথাবোধ এ শুধু একমাত্র মহারাজাতেই সম্ভব, অন্যের মধ্যে ইহার দৃষ্টান্ত প্রায়ই
দেখা যায় না ।
একবার মহারাজার এক কৰ্ম্মচারী রাজ তহবিলে হিসাবের গোলমাল করিয়া ফেলিয়াছিলেন । হিসাব পরিদর্শনের সময় উহা উপরিতন কৰ্ম্মচারীদিগের নিকট ধরা পড়িয়া যায় এবং প্রকাশ পায় যে শুধু হিসাবের ভুল নহে অনেক টাকারও গোলমাল হইয়াছে । ব্যাপার অত্যন্ত গুরুতর হওয়ায় প্রধান কৰ্ম্মচারী উহা মহারাজার কর্ণগোচর করেন এক

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








